
				এই পাতাটির মুদ্রণ সংশোধন করা প্রয়োজন। 
१९७ কল্পক্রম ।
বরত বলিদান হইতেছে। নারায়ণ বৈষ্ণব। অতএব পাট কাটা দেখিয়া “ ঐবিষ্ণু শ্ৰীবিষ্ণু” বলিতে বলিতে পলাইয়ে আসিলেন। স্বতরাং দেবগণেরও ভাগ্যে ভাল করিয়া সৰ্ব্বমঙ্গলা দেখা ঘটিল না। তাহারা দেবীকে প্রণাম করিয়াই প্রত্যাগমন করিলেন ।
এখান হইতে র্তাহার রাজকুমারীর প্রতিষ্ঠিত বনদুর্গ দেখিয়া,. উইল বাড়ীর মধ্যে প্রবেশ করিয়া যে দিকে চাহেন দেখেন অসংখ্য সং সাজান রহিয়াছে, সংগুলির মধ্যে দেবতা সংই অধিক । কোন স্থানে নারায়ণ কংসকে বিনাশ করিতেছেন ; কোন স্থানে রামরাবণে যুদ্ধ বাধিয়াছে ; উভয় পক্ষের কতকগুলো বানর ও রাক্ষস । ফৌজ দাড়াইয়া আছে। কোন স্থানে যাত্রা হইতেছে ; এ দিকে বসিয়া পুরুষগণ শুনিতেছেন, অপর দিকে চিকের মধ্যে স্ত্রীলোকেরা বসিয়া আছেন । কোন স্থানে অহল্য পাষাণীর উপর দাড়াইয়া নারায়ণ পুষ্প চয়ন করিতেছেন। এক স্থানে শ্ৰীকৃষ্ণ গোপিনীদিগের বস্ত্র হরণ করিয়া কদম্ব গাছের শাখায় বসিয়া হাসিতেছেন। নিম্নে দাড়াইয়া উলাঙ্গিনী স্ত্রীলোকেরা বস্ত্র ভিক্ষা করিতেছেন, এ প্রতিমূৰ্ত্তিও ছিল । বরুণ দেবগণকে সেই দিকে লইয়া যাইবার উদ্যোগ করিলে, নারায়ণ বেগতি দেখিয়া ছুটিয়া গিয়া পিতামহ ও দেবরাজের হাত ধরিলেন এবং “ সং দেখে আর কি হবে ? এর চেয়ে মানুষ সং দেখলে কাজে লাগবে ” বলিতে বলিতে হিড় হিড় করিয়া উইল বাড়ীর বাহিরে টানিয়া আনিলেন । বরুণ নারায়ণের কাজ দেখিয়া মনে মনে হার্সিতে লাগিলেন।
এখান হইতে সকলে রাজার হাসপাতালের নিকট উপস্থিত হইলে “ এই যানেওয়াল৷ ” “ এই যানে ওয়াল৷ ” শব্দ করিতে করিতে এক খানি বগী, ঘোড়ার পায়ের “ খটা খট ” শব্দের সহিত “ পোইস পোইস ” শব্দে নক্ষত্র বেগে চলিয়া গেল। দেবতারা রাস্তার এক পাশ্বে দাঁড়াইয়া শকটারোহী বাবু ছুইটীর প্রতিমূৰ্ত্তি চাহিয়া চাহিয়া দেখিতে লাগিলেন। বরুণ কহিলেন “ ঐ ছোটট বেটা, বড়টা বাপ । কেমন এয়ারকি দিতে দিতে যাচ্চে দেখুন । বৰ্দ্ধমানে বাপ বেটাতেও এয়ারকি চলে ।
উপ। বরুণ কাকা! তবে ত এ বড় মজার জায়গা। আমার এখানে একটু চাকরী হয় না ? বাবাকে এনে এয়ারকি দিই। t
নারা। অ! মরি, মরি, উপোর কি স্বল্প বুদ্ধি ! ইন্দ্র । ও কেমন লোকের ছেলে ! Q

